ԱՄՓՈՓԱԹԵՐԹ
  
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՆՈՅԵՄԲԵՐԻ 16-Ի N 1708-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
    
	
	

	  ՀՀ Քաղաքաշինության կոմիտե 
	27.05.2025թ.

	
	N 01/14.1/8262-2025

	· [bookmark: _Hlk199766142]hասարակական նշանակության օբյեկտների կառուցման և վերակառուցման ծրագրերի մասով Որոշմամբ սահմանել պարտադիր պահանջներ հաշմանդամություն  և հենաշարժողական համակարգի խախտումներ ունեցող անձանց համար շենքերի շահագործման մատչելիության, ինչպես նաև կլիմայի փոփոխության հետ հարմարվողականության՝ շենքերի արտաքին պատերի էներգաարդյունավետ ջերմամեկուսացման և էներգախնայող (ջեռուցման և սառնամատակարարման) համակարգերի  կիրառման վերաբերյալ,
· Որոշման նախագծի 1-ին կետի 2-րդ ենթակետի «գ» և   «դ» պարբերություններից հանել (բացառությամբ համայնքների քաղաքաշինական փաստաթղթերի մշակման հայտերի) բառերը, հաշվի առնելով այն հանգամանքը, որ նույն ենթակետի «իգ» պարբերությունում նոր խմբագրությամբ շարադրված 24-րդ կետի աղյուսակից «Համայնքների քաղաքաշինական փաստաթղթերի մշակում» ծրագրային ոլորտը հանվել է,
· Որոշման նախագծի N 2 հավելվածի 7-րդ կետում «երեք» բառը փոխարինել «հինգ» բառով, քանի որ ներկայացվող ծրագրային հայտերը և բնութագրերը բավականին ծավալուն են,

	Ընդունվել է 







Հանված է





Ընդունվել է

	 Ճանապարհային դեպարտամենտ 
	29.05.2025թ.

	
	N ՃԴ/01/07/1473-2025

	Առաջարկություններ չկան
	Ընդունվել է ի գիտություն

	     ՀՀ ՎԱ տեսչական մարմինների աշխատանքների համակարգման գրասենյակ
	29.05.2025թ.

	
	N /51.3/17233-2025

	Առաջարկություններ չկան
	Ընդունվել է ի գիտություն

	 ՀՀ Էկոնոմիկայի նախարարություն 
	30․05․2025թ.

	
	N 05/11981-2025

	·  Նախագծի 2-րդ կետի «գ» և «դ» ենթակետերով նախատեսվող փոփոխությունների առնչությամբ առաջարկում ենք ՀՀ կառավարության 2006 թվականի նոյեմբերի 16-ի թիվ 1708-Ն որոշման 2-րդ հավելվածի 3-րդ կետի 3-րդ և 4-րդ ենթակետերում «առաջին ծրագրի համար» բառերը փոխարինել «յուրաքանչյուր ծրագրի համար» բառերով,
· Առաջարկում ենք հստակեցնել Նախագծի 2-րդ կետի «ժա» ենթակետով նախատեսվող ծրագրի տեխնիկատնտեսական հիմնավորմանն առնչվող տեղեկատվությունը՝ ներառյալ ձևաչափը,


· [bookmark: _Hlk199770263][bookmark: _Hlk199770283]Նախագծի «ժգ» ենթակետով նախատեսված փոփոխությամբ պայմանավորված՝ առաջարկում ենք Որոշման N 2 հավելվածի 4-րդ կետում, 9․1, 9․3, 12․5 ենթակետերում «մեքենասարքավորումներ» բառը փոխարինել «աղբահանության ծառայությունների մատուցման համար մեքենասարքավորումների, տեխնիկայի և աղբամանների» բառերով։

	Ընդունվել է։





Դրույթը հանվել է ՀՀ փոխվարչապետի հետ քննարկման արդյունքներով։




Դրույթը հանվել է ՀՀ փոխվարչապետի հետ քննարկման արդյունքներով



	 ՀՀ Շրջակա միջավայրի նախարարություն
	30․05.2025թ.

	
	N 1/01.3/6027-2025

	1. «ՀՀ կառավարության 2006 թվականի նոյեմբերի  16-ի N 1708-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետի «ժզ․» պարբերությունը շարադրել հետևյալ խմբագրությամբ.
5.6)  էլեկտրամոբիլների լիցքավորման կետերի (կայանների) կառուցման դեպքում՝ դրանց շահագործման ու պահպանման ծախսերը համայնքային բյուջեում և միջնաժամկետ ծախսային ծրագրում ներառելու վերաբերյալ տեղեկանքը.
2. Նախագծի 1-ին կետի 1-ին ենթակետի «իգ․» պարբերությունում նոր խմբագրությամբ շարադրվող 24-րդ կետի աղյուսակում ներառել հետևյալ տողերն ու սյունակները.
	Էլեկտրական շարժիչով հասարակական տրանսպորտային միջոցների ձեռքբերում և էլեկտրամոբիլների լիցքավորման կետերի (կայանների) ձեռքբերում, կառուցում
	25
	30
	35
	40
	50

	Համայնքային անտառների հիմնում (անտառապատում)
	25
	30
	35
	40
	50



Վարչապետ Նիկոլ Փաշինյանի կողմից 2022 թվականի դեկտեմբերի 5-ին ժամը 12:00-ին շրջակա միջավայրի նախարարությունում անցկացված խորհրդակցության N Վ/136 արձանագրության 2-րդ կետի 3-րդ ենթակետով շրջակա միջավայրի նախարարին հանձնարարվել է տարածքային կառավարման և ենթակառուցվածքների նախարարի հետ համատեղ քննարկել «Ընկերությունների կողմից վճարվող բնապահպանական հարկի նպատակային օգտագործման մասին» օրենքի (այսուհետ՝ Օրենք) համաձայն իրականացվող բնապահպանական ծրագրերի շրջանակներում հավաքագրվող գումարներից զատ ՀՀ կառավարության 2006 թվականի նոյեմբերի 16-ի N1708-Ն որոշմամբ (այսուհետ՝ Որոշում) հաստատված 2-րդ հավելվածով նախատեսված մեխանիզմներին համահունչ մեխանիզմներ սահմանելու հնարավորության հարցը, համաձայն որի պետությունը ևս մասնակցություն կունենա բնապահպանական ծրագրերի իրականացմանը։
	Հիմք ընդունելով նշված հանձնարարականը՝ համայնքային բնապահպանական ծրագրերի մշակման և իրականացման արդյունավետության բարձրացման նպատակով մշակվել է «ՀՀ կառավարության 2006 թվականի նոյեմբերի 16-ի N 1708-Ն որոշման մեջ փոփոխություն և լրացումներ կատարելու մասին» Կառավարության որոշման նախագիծ, ինչին տարածքային զարգացման և շրջակա միջավայրի նախարարական կոմիտեի 2024 թվականի սեպտեմբերի 24-ի նիստում տրվել է բացասական դիրքորոշում՝ առաջարկելով շրջակա միջավայրի նախարարությանը մինչև 2025 թվականի հունվար ամիսը շարունակել քննարկումները տարածքային կառավարման և ենթակառուցվածքների նախարարության հետ և վարչապետի աշխատակազմ ներկայացնել վերջինիս հետ փոխհամաձայնեցված նախագիծ՝ հստակ և Որոշմամբ նախատեսված սուբվենցիոն ծրագրերը չկրկնող ծրագրերով: Ըստ այդմ՝ Նախագիծը քննարկվել է տարածքային կառավարման և ենթակառուցվածքների նախարարության հետ, ինչի արդյունքում մշակվել է ընդհանուր մոտեցմամբ նախագիծ:
	Նախագծով առաջարկվում է ծրագրային ոլորտների շարքում ավելացնել՝
· էլեկտրական շարժիչով հասարակական տրանսպորտային միջոցների ձեռքբերումը և էլեկտրամոբիլների լիցքավորման կետերի (կայանների) ձեռքբերումը, կառուցումը և
· համայնքային անտառների հիմնումը (անտառապատումը):
	Արդյունքում՝ համայնքներին բնապահպանական սուբվենցիաների տրամադրման միջոցով կխթանվեն շրջակա միջավայրի բարելավմանն ու պահպանությանն ուղղված ծրագրերի մշակումն ու իրականացումը, էականորեն կմեծանան մշակվող և իրականացվող բնապահպանական ծրագրերի քանակը և ընդգրկման շրջանակները, կապահովվի դրանցում պետության գործուն մասնակցությունը։ 
	Լրացումներ են կատարվել նաև սուբվենցիայի ամբողջական փաթեթում ներառվող փաստաթղթերի ցանկում։ էլեկտրամոբիլների լիցքավորման կետերի (կայանների) կառուցման պարագայում ամրագրվել է դրանց շահագործման ու պահպանման ծախսերը համայնքային բյուջեում և միջնաժամկետ ծախսային ծրագրում ներառելու վերաբերյալ տեղեկանքի ներկայացման պահանջ։
	Նախագծի ընդունմամբ անհրաժեշտություն կառաջանա լրացում կատարել Վարչապետի 2019 թվականի մարտի 19-ի «Միջգերատեսչական հանձնաժողով ստեղծելու, դրա կազմը և աշխատակարգը հաստատելու մասին» N 278-Ա որոշման մեջ՝ հանձնաժողովի կազմում ներառելով նաև շրջակա միջավայրի նախարարին։

	
«Էլեկտրական շարժիչով հասարակական տրանսպորտային միջոցների ձեռքբերում և էլեկտրամոբիլների լիցքավորման կետերի (կայանների) ձեռքբերում, կառուցում» ուղղության մասով հայտնում ենք, որ այն չի ներառվել նախագծում, հիմք ընդունելով՝ Նախարարական կոմիտեի 2025 թվականի հունվարի 21-ի N ԿԱ/20 արձանագրությամբ՝ Փոխվարչապետ Տիգրան Խաչատրյանի կողմից առաջարկվել է էլեկտրական շարժիչով հասարակական տրանսպորտային միջոցների հետ կապված սուբվենցիոն աջակցության վերաբերյալ կարգավորում չներառել` հաշվի առնելով, որ ՏԿԵՆ հետ հարցի կարգավորման այլ մոտեցում է քննարկվում։
«Անտառների հիմնում» ուղղությունը չի ներառվել նախագծում, քանի որ   անտառների հիմնումը իրենից ենթադրում է բազմամյա գործողություններ ու խնամք, այս պարագայում քննարկման ենթակա է հաջորդող տարիներին մասնագիտական խնամքի ու ծախսերի ապահովման հարցը, հաշվի առնելով նաև, որ սուբվենցիոն ծրագրով իրականացվում են կապիտալ ծախսեր և հնարավոր չի լինի խնամքին ուղղված ծախսերն ապահովել բազմամյա տարիների ընթացքում։ 
       Միաժամանակ անհրաժեշտություն է առաջանում և քննարկման ենթակա է անտառների հիմնման համար համայնքնային սեփականություն հանդիսացող հողատարածքների առկայության վերաբերյալ վերլուծությունների առկայությունը /դրանց առկայության, չափերի ու գնահատականների վերաբերյալ/։  
        Ելնելով վերոգրյալից, առաջարկում ենք նշված ուղղությամբ միջոցառումներն իրականացնել այլ նպատակային ծրագրերի շրջանակներում։ 










































Ելնելով վերագրյալից, հարցը ենթակա է քննարկման։ 



	       ՀՀ վարչապետի աշխատակազմ
	30․05.2025թ.

	
	N 02/12.10/17358-2025

	ՀՀ կառավարության որոշման նախագիծը Վարչապետի աշխատակազմ ներկայացնել ՀՀ կառավարության 2021 թվականի փետրվարի 25-ի «Կառավարության աշխատակարգը հաստատելու մասին» թիվ 252-Լ որոշմամբ հաստատված հավելվածի 19-րդ կետի պահանջների պահպանմամբ
	Ընդունվել է ի գիտություն
· Միաժամանակ տեղեկացնում ենք, որ 20․05․2025թ թիվ 
ԴԽ/16/16713-2025 գրությամբ ներկայացված  որոշման նախագիծը՝ ՀՀ փոխվարչապետ Տ․Խաչատրյանի հանձնարարականի համաձայն ներկայացվել է Միջգերատեսչական հանձնաժողովի անդամներին ։


	                                                Ջրային կոմիտե 
	04․06․2025թ

	
	N 01/15/2516-2025

		Հայաստանի Հանրապետության կառավարության 2006 թվականի նոյեմբերի   16-ի «Հայաստանի Հանրապետության պետական բյուջեից համայնքներին սուբվենցիաների տրամադրման կարգը հաստատելու մասին» N 1708-Ն որոշման մեջ 12-րդ կետի 3-րդ ենթակետի «արձանագրությունը» բառից հետո շարունակել հետևյալ խմբագրությամբ՝ «, ինչպես նաև ջրային համակարգերին վերաբերող սուբվենցիայի ծրագրային հայտի պլանավորման, մշակման և նախնական տեխնիկական բնութագրի/նախագծի առաջադրանքի պայմանների վերաբերյալ տարածաշրջանի ջրային համակարգերը շահագործող կազմակերպությունների դիրքորոշումը․»:
	Բացի վերը նշված առաջարկությունից Ջրային կոմիտեն այլ դիտողություններ և առաջարկություններ չունի։


	Ընդունվել է

	ՀՀ ֆինանսների նախարարություն 
	09․06․2025թ.

	
	N 01/9-1/12796-2025

	Ուսումնասիրելով Ձեր 20.05.2025թ. N ԴԽ/16/16713-2025 գրությամբ ներկայացված «ՀՀ կառավարության 2006 թվականի նոյեմբերի  16-ի թիվ 1708-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը՝ առաջարկում ենք նախագծի հետ կապված հարցերը քննարկելու նպատակով ՀՀ տարածքային կառավարման և ենթակառուցվածքների նախարարության ներկայացուցիչների հետ ս.թ. հունիսի 12-ին ժամը 11:00-ին հեռավար եղանակով կազմակերպել աշխատանքային քննարկում:
Ստորև ներկայացնում ենք քննարկմանը միանալու հղումը.
https://us06web.zoom.us/j/88947016012?pwd=lR3xidGVSaBLUaEiV6SQ4MpGG9kYzf.1

	Ընդունվել է ի գիտություն,  և հայտնվել մեր պատրաստակամությունը 

	ՀՀ ֆինանսների նախարարություն 
	26․06․2025թ.

	
	N 01/9-1/14369-2025

	1. որոշման N 2 հավելվածի 3-րդ կետի 3-րդ և 4-րդ ենթակետերով սահմանված «առաջին» բառն առաջարկում ենք փոխարինել «յուրաքանչյուր» բառով` հաշվի առնելով, որ հաջորդ յուրաքանչյուր ծրագրի համար սահմանված չափորոշիչները հանվել են,
2. որոշման N 2 հավելվածով սահմանվող ժամկետներն առաջարկում ենք համապատասխանեցնել ՀՀ վարչապետի 2025 թվականի հունվարի 16-ի «Հայաստանի Հանրապետության 2026 թվականի բյուջետային գործընթացը սկսելու մասին» N 36-Ա որոշման հավելվածով հաստատված ժամանակացույցով նախատեսված աշխատանքների և միջոցառումների կատարման ժամկետներին,
3. որոշման N 2 հավելվածի 24-րդ կետի աղյուսակի 14-րդ կետով նախատեսված  բակային տարածքների բարեկարգման աշխատանքները ՀՀ կառավարության 19.03.2015թ. N  596 որոշման N 4 հավելվածի N 1 ցանկի «III. Բարեկարգման աշխատանքները» գլխի համաձայն դիտարկվում են որպես ցածր ռիսկայնության աստիճանի (I կատեգորիայի) դասակարգում ունեցող օբյեկտ (շինարարական աշխատանք), այսինքն այն հանդիսանում է ընթացիկ աշխատանք,  հետևաբար առաջարկում ենք այն հանել նախագծից,
4. որոշման N 2 հավելվածի 24.3 կետն առաջարկում ենք հանել (Խոշորացված համայնքի տարբեր բնակավայրերում իրականացվող ծրագրի դեպքում ծրագրի շրջանակներում 50 և ավել տոկոս կազմող բնակավայրերի աշխարհագրական դիրքին համապատասխան չափաբաժիններով հաշվարկի իրականացում) և առաջնորդվել 24-րդ կետի աղյուսակով յուրաքանչյուր բնակավայրերի համար ներկայացված չափաբաժիններով,




















5. նախագծով լրացվող 27-րդ և 28-րդ կետերն առաջարկում ենք շարադրել հետևյալ խմբագրությամբ.
[bookmark: _Hlk194397640] «27․ Գնումների մասին Հայաստանի Հանրապետության օրենսդրության համաձայն կնքված սուբվենցիոն պայմանագրերի դեպքում.
1) Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 4-րդ ենթակետով նախատեսված կարգավորումը չի կիրառվում.
2) պայմանագրով, ներառյալ փուլային ձևով նախատեսված ապրանքների մատակարարման, աշխատանքների կատարման կամ ծառայությունների մատուցման համար սահմանված ժամկետը կարող է երկարաձգվել մինչև այդ ժամկետի տասը տոկոսի չափով, պայմանով, որ դրա անհրաժեշտությունն առաջացել է պայմանագրի կողմի անգործության կամ գործողության հետևանքով:
[bookmark: _Hlk193465692]Ընդ որում, սույն ենթակետով նախատեսված ժամկետը կարող է երկարաձգվել՝ մինչև պայմանագրով ի սկզբանե սահմանված ժամկետը լրանալը` պայմանագրի կողմի առաջարկության առկայության դեպքում, պայմանով, որ պատվիրատուի մոտ չի վերացել գնման առարկայի օգտագործման պահանջը, իսկ առաջարկությունը ներկայացվել է ոչ ուշ, քան պայմանագրով ի սկզբանե սահմանված ժամկետը լրանալուց առնվազն 7 օրացուցային օր առաջ.
3) երբ պայմանագրի կողմի (կապալառուի, կատարողի, մատակարարի) կողմից պայմանագրի կատարումը հնարավոր չի եղել պատվիրատուի գործողությունների կամ անգործության հետևանքով, ապա այդ ժամանակահատվածը հանվում է պայմանագրի կատարման համար սահմանված ժամանակահատվածի հաշվարկից:
28. Պայմանագրի կատարման ժամկետը սույն հավելվածի 27-րդ կետի 2-րդ ենթակետում նշված ժամկետից ավելի կարող է երկարաձգվել պատվիրատուի ղեկավարի պատճառաբանված որոշման հիման վրա, պայմանով, որ այդ դեպքում Հայաստանի Հանրապետության պետական բյուջեի համաֆինանսավորման չափաբաժինը նվազում է հետևյալ բանաձևի կիրառման արդյունքում ստացվող տոկոսի չափով.
ՆՏ=ԵԺ*0.025+ԵԺ* ( ԲՖ/Ժ*1.1)
Որտեղ՝
1) ՆՏ - նվազեցվող տոկոսի չափն է.
2) ԵԺ - պայմանագրի կատարման համար երկարաձգված ժամանակահատվածն է օրացուցային օրերով (չի ներառում պայմանագրով ի սկզբանե սահմանված կատարման ժամկետը և դրա 10 տոկոսը).
3) ԲՖ - Հայաստանի Հանրապետության պետական բյուջեի համաֆինանսավորման չափաբաժինն է տոկոսներով.
4) Ժ - պայմանագրով ի սկզբանե սահմանված կատարման ժամկետն է՝ օրացուցային օրերով:
Այն դեպքում երբ սույն բանաձևի կիրառման արդյունքում նվազեցվող գումարը գերազանցում է համաֆինանսավորման ենթակա գումարը, ապա նվազեցումը կատարվում է համաֆինանսավորման ենթակա գումարի չափով:
Սույն կետում նշված պատճառաբանված որոշումը պատվիրատուն հրապարակում է գնումների պաշտոնական տեղեկագրում և գրավոր տրամադրում է Հայաստանի Հանրապետության տարածքային կառավարման և ենթակառուցվածքների նախարարությանը՝ ոչ ուշ, քան որոշումը կայացնելուն հաջորդող աշխատանքային օրը:»:

	Ընդունվել է



Հաշվի առնելով սույն նախագծի ընունման կանխատեսվող ժամկետներրը, 2026 թվականի համար ամբողջական փաթեթների ներկայացման, և հանձնաժողովում քննարկման  ժամկետները երկարաձգվել են, մյուս տարիների համար այն կիրառելի է։ 


Չի ընդունվել, բակային տարածքների բարեկարգումը սուբվենցիոն ծրագրերի շրջանակներում իրականացնելու մասով առկա է ՀՀ վարչապետի հանձնարարական։


Չի ընդունվել։
Նշված դույթը, որը նախաձեռնվել է 2021 թվականին և ամրագրվել է սուբվենցիայի կարգում  ՀՀ կառավարության 13․01․2022թ թիվ 37-Ն որոշմամբ՝ կարևորվել է ՀՀ սահմանամերձ բնակավայրերում սուբվենցիոն ծրագրերի իրականացումը, նշված համայնքների ու բնակավայրերի զարգացումն ու տնտեսական ակտիվությունը  և առանձին սահմանվել  են սահմաներձ բնակավայրերում ՀՀ պետական բյուջեի համաֆինանսավորման չափերը։ Ընդ որում, ՀՀ պետական բյուջեի համաֆինասնավորման համամասնությունը պահելու նպատակով նվազեցվել են աշխարհագրական դիրքով պայմանավորված մյուս համայնքների համար համաֆինասնավորման չափաբաժինները։   
      Միաժամանակ, հաշվի առնելով ՀՀ  համայնքների կազմում ընդգրկված բնակավայրերի թիվը և նշված բնակավայրերի տարբեր աշխարհագրական դիրքերը, նպատակ ունենալով խրախուսել սուբվենցիոն ծրագրերի մեջ սահմանամերձ ու բարձր լեռնային աշխարհագրական դիրք ունեցող բնակավայրերի ներառումը՝ կարգի դրույթների համաձայն ՀՀ պետական բյուջեի համաֆինանսավորման չափը որոշվում է ըստ յուրաքանչյուր ծրագրում ընդրկված բնակավայրերի աշխարհագրական դիրքի թվի տոկոսի /50 տոկոս/, բացառելով,  օրինակ՝ համայնքի 8 բնակավայրերում իրականացվող ծրագրին, որից միայն մեկ  կամ երեք բնակավայրն է օրինակ սահմանամերձ կամ բարձր լեռնային, մնացած 7  բնակավայրերի համար սահմանամերձ կամ բարձր լեռնային բնակավայրերի համար չափաբաժնի կիրառումը։
  
Հարցը քննարկվել է ՀՀ փոխվարչապետի մոտ և քննարկման արդյունքներով նշված դրույթները հանվել են։

	ՀՀ Վարչապետի աշխատակազմի ՏԶՇՄՀ վարչություն
	21․07․2025թ.

	
	N 02/12.10/23711-2025

	1. Նախագծի 1-ին կետի 1-ին ենթակետով նախատեսվում է ավելացնել նոր կարգավորում, համաձայն որի՝ ՀՀ պետական տարեկան բյուջեներով նախատեսված սուբվենցիաներից բացի ՀՀ համայնքների տնտեսական և սոցիալական ենթակառուցվածքների զարգացմանն ուղղված սուբվենցիայի տրամադրման գործընթացի շրջանակներում համայնքին սուբվենցիան տրամադրվում է ՀՀ կառավարության համապատասխան որոշմամբ համաֆինանսավորման հատկացման և համապատասխան մարզպետի աշխատակազմի ու համայնքի միջև կնքված սուբվենցիայի տրամադրման մասին պայմանագրի հիման վրա: Մինչդեռ գործող որոշման 1-ին հավելվածի 5-րդ կետում սահմանված է, որ համայնքին սուբվենցիա տրամադրվում է ՀՀ տվյալ տարվա պետական բյուջեով նախատեսված սուբվենցիաների գծով հատկացումների գլխավոր կարգադրիչ հանդիսացող համապատասխան պետական մարմնի և համայնքի միջև կնքված սուբվենցիայի տրամադրման մասին պայմանագրի հիման վրա: Անհրաժեշտ է լրացուցիչ պարզաբանել՝ սուբվենցիայի տրամադրման համար ի վերջո ո՞ր պայմանագիրն է հիմք հանդիսանալու: Եթե նշված երկու պայմանագրերն էլ սուբվենցիայի տրամադրման հիմք են հանդիսանում, ապա անհրաժեշտ է հիմնավորել դրանք տարբեր կետերով առանձնացնելու նպատակահարմարության հարցը:
1. Նախագծի 1-ին կետի 2-րդ ենթակետի «ժա» պարբերությամբ առաջարկվում է նախատեսել դրույթ, համաձայն որի՝ սահմանված ժամկետից ուշ համայնքների կողմից համապատասխան մարզպետի աշխատակազմ ներկայացվող, ինչպես նաև սահմանված ժամկետից ուշ մարզպետների աշխատակազմերից նախարարություն ներկայացվող սուբվենցիայի ամբողջական փաթեթների դեպքում ՀՀ պետական բյուջեից համաֆինանսավորման չափաբաժինը նվազում է  5 տոկոսով: Սույն մասով հարկ է նկատի ունենալ, որ համաֆինանսավորման չափը 5 տոկոսով նվազեցնելու դեպքում համայնքների կողմից հայտերը չլրամշակելու և մարզպետների աշխատակազմեր կրկին թերի ներկայացնելու հավանականությունը բավականին բարձր է: Միաժամանակ, կարծում ենք, սույն կարգավորումը հակասում է գործող որոշման 2-րդ հավելվածի 14-րդ կետում սույն Նախագծի 1-ին կետի 2-րդ ենթակետի «ժը» պարբերությամբ լրացվող կարգավորմանը, ըստ որի՝ սույն կետում (գործող որոշման 2-րդ հավելվածի 14-րդ կետ) նշված ժամկետների խախտման դեպքում սուբվենցիոն հայտերը չեն դիտարկվում։
Միևնույն պարբերությամբ լրացվում է նոր դրույթ, ըստ որի՝ որոշ դեպքերում սահմանափակվում է համայնքի կողմից հաջորդ տարվա համար ներկայացվող սուբվենցիայի փաթեթների ընդունումը: Լրացուցիչ հստակեցման կարիք ունեն «սահմանափակում» եզրույթը և դրանից բխող հետևանքները: 
1. Նախագծի 1-ին կետի 2-րդ ենթակետի «ժբ» պարբերությամբ նախատեսվում է որոշումը լրացնել նոր դրույթով, ըստ որի՝ սուբվենցիայի ամբողջական փաթեթը ներառում է ծրագրի տեխնիկա-տնտեսական հիմնավորման վերաբերյալ տեղեկանքը՝ նախագծային առաջարկների տեխնիկական լուծման ճիշտ ընտրության և տնտեսական նպատակահարմարության նկարագրերով, որոնք պետք է ներառեն ծախսերի արդյունավետության վերլուծություններ («ծախս-արդյունքներ»): Հաշվի առնելով համայնքների ներկայիս կարողությունները և ռեսուրսները՝ լրացուցիչ հիմնավորման կարիք ունի վերոգրյալ աշխատանքների պատշաճ իրականացման հանգամանքը:

1. Նախագծի 1-ին կետի 2-րդ ենթակետի «ժգ» պարբերությամբ առաջարկվում է նախատեսել շինարարական ծրագրերի դեպքում ըստ ծրագրի անհրաժեշտության տեխնիկական պայմանների ներկայացում, ինչը հակասում է ՀՀ կառավարության 19․03․2025թ-ի N 596-Ն որոշմամբ հաստատված՝ ՀՀ-ում կառուցապատման նպատակով թույլտվությունների և այլ փաստաթղթերի տրամադրման կարգով սահմանված կարգավորումներին, համաձայն որի՝ տեխնիկական պայմանների ստացումը պարտադիր պահանջ է շինարարական ծրագրերի իրականացման համար։
Միաժամանակ, նույն կետը շարահյուսության տեսանկյունից լրամշակման կարիք ունի՝ «նախագծային փաստաթղթերի կազման» բառերի լրացմամբ պայմանավորված։
1. Նախագծի 1-ին կետի 2-րդ ենթակետի «ժէ» պարբերությամբ առաջարկվում է հայտի ամբողջական փաթեթում ներառել՝ բակային տարածքների բարեկարգման դեպքում՝ համայնքի կամ համատիրության կողմից տարածքները հետագայում սպասարկելու և պահպանելու վերաբերյալ տեղեկանքը: Սույն մասով խնդրահարույց է համայնքի կամ համատիրության կողմից բակային տարածքները հետագայում սպասարկելու և պահպանելու վերաբերյալ պահանջը: Անհրաժեշտ է հստակեցնել յուրաքանչյուր դեպքի համար սպասարկման և պահպանման պարտավորությունը կրող սուբյեկտին, քանի որ որևէ բակային տարածքում համատիրության առկայության դեպքում կարող է առաջանալ սպասարկման և պահպանման ծախսերն իրականացնող սուբյեկտի անորոշություն:
Միևնույն պարբերությամբ առաջարկվող «սուբվենցիայի ծրագրի իրականացման համար բացված համայնքային նպատակային հաշվեհամարից ֆոնդային բյուջե փոխանցված գումարի չափի, ինչպես նաև հաշվեհամարին փոխանցում կատարած ֆիզիկական և իրավաբանական անձանց անունը՝ վերջիններիս համաձայնությամբ» միտքը շարադասության տեսանկյունից ունի լրամշակման կարիք:
1. Նախագծի 1-ին կետի 2-րդ ենթակետի «ժ» պարբերությամբ գործող կարգի 12-րդ կետում լրացվող 7․4-րդ ենթակետով սահմանվող տեղեկանքը՝ փաստում է միայն չիրականացված սուբվենցիոն ծրագրերի և ավարտված օբյեկտի շահագործման չհանձնելու դեպքերի առկայությունը կամ բացակայությունը։ Մինչդեռ Նախագծի 1-ին կետի 2-րդ ենթակետի «ժա» պարբերությամբ գործող կարգում լրացվող կետով նախատեսվում են սուբվենցիայի փաթեթների ընդունման մի շարք սահմանափակումներ, այդ թվում՝ 
· համայնքում նախորդող տարում ոչ բավարար ֆինանսական միջոցների կամ չհիմնավորված այլ պատճառներով չիրականացված սուբվենցիոն ծրագրերի առկայությունը,
· սուբվենցիոն ծրագրով նախորդող տարիներին նախատեսված և իրականացված աշխատանքների ավարտից հետո 1 տարվա ընթացքում ավարտված օբյեկտը շահագործման չհանձնված դեպքերի առկայությունը,
· նախորդող տարում մշտադիտարկման և ավարտի փաստագրման դրույթների կատարման չպահպանումը։
Ուստի լրացուցիչ հիմնավորման կարիք ունի նախորդող տարում մշտադիտարկման և ավարտի փաստագրման դրույթների կատարման չպահպանման վերաբերյալ տեղեկանքի ներկայացման պահանջ չսահմանելը:

1. Նախագծի 1-ին կետի 2-րդ ենթակետի «ժէ» պարբերությամբ գործող որոշման 12-րդ կետում լրացվող 7.5-րդ ենթակետով նախատեսվում է սահմանել ծրագրի իրականացման ռիսկերի գնահատման վերաբերյալ (հնարավոր խոչընդոտների՝ ֆինանսական, տեխնիկական, շրջակա միջավայրի և սոցիալական ազդեցության, կարողությունների և ռեսուրսների օգտագործման մասով) տեղեկանքի ներկայացման պահանջ, Հաշվի առնելով համայնքների ներկայիս կարողությունները և ռեսուրսները՝ լրացուցիչ հիմնավորման կարիք ունի վերոգրյալ աշխատանքների պատշաճ իրականացման հանգամանքը:
1. [bookmark: _Hlk204169761]Առաջարկում ենք Նախագծի 1-ին կետի 2-րդ ենթակետի «ժէ» պարբերությամբ գործող որոշման 12-րդ կետում լրացվող 7.6-րդ ենթակետի շրջանակներում փականով կահավորված ցայտաղբյուրների քանակից կամ տոկոսային հարաբերությունից ելնելով՝ սահմանել պետական բյուջեի համաֆինանսավորման տարբերակված մոտեցումներ:
1. Հաշվի առնելով, որ Նախագծի 1-ին կետի 2-րդ ենթակետի «իա» և «իբ» պարբերություններով գործող կարգի 18-րդ, 19-րդ և 22-րդ կետերում լրացվում են «դրական՝ պայմանով» բառերը՝ առաջարկում ենք գործող կարգի 16-րդ կետում ևս ավելացնել «դրական՝ պայմանով» դիրքորոշում ներկայացնելու հնարավորությունը:
1.  Նախագծի 1-ին կետի 2-րդ ենթակետի «իգ» պարբերությամբ նախատեսվում է գործող կարգի 23-րդ կետը լրացնել նոր դրույթով, համաձայն որի՝ յուրաքանչյուր ծրագրի կամ չափաբաժնի համաֆինանսավորում ՀՀ պետական բյուջեից իրականացվում է տվյալ ծրագրով կամ չափաբաժնով նախատեսված շինարարական և տեխնիկայի ու գույքի ձեռքբերման աշխատանքների ընդհանուր ծավալի առնվազն 50 տոկոս և ավել կատարված աշխատանքների դեպքում։ Նախ անհրաժեշտ է վերանայել  «տեխնիկայի ու գույքի ձեռքբերման» բառերը՝ հաշվի առնելով Նախագծի ընդհանուր տրամաբանությունը, որում տեխնիկան և մեքենասարքավորումները փոխարինվում են «գույքի և աղբահանության ծառայությունների մատուցման համար մեքենասարքավորումների, տեխնիկայի ու աղբամանների» ձևակերպումով: Ապա, անհրաժեշտ է լրացուցիչ հիմնավորել վերոնշյալ կետում համայնքի կողմից 50 տոկոս և ավել կատարված աշխատանքների դեպքում համաֆինանսավորման նպատակահարմարության հարցը, այն դեպքում, երբ կարող է համայնքի կողմից ներդրվող համաֆինանսավորման մասնաբաժինը լինել առավել ցածր (օրինակ, առաջարկվող կարգավորումների համաձայն՝ «Ոռոգման համակարգի կառուցում, վերակառուցում, հիմնանորոգում» ոլորտով սահմանամերձ բնակավայրում համայնքի ներդրման մասնաբաժինը կազմում է 30 տոկոս):
1.  Նախագծի 1-ին կետի 3-րդ ենթակետի «գ» պարբերությամբ սուբվենցիոն հայտում առաջարկվում է համայնքի ընթացիկ տարվա բյուջեի փոխարեն դիտարկել ծրագրի իրականացման տարվան նախորդող տարվա համայնքի  բյուջեն, մինչդեռ համապատասխան փոփոխություն չի իրականացվում տվյալ տողի մեկնաբանության բաժնում, համաձայն որի՝ պետք է ներկայացվեն ընթացիկ տարվա կանխատեսվող եկամուտները և պլանավորված ծախսերը։ 
1.  Նախագծի մի շարք կետերով առաջարկում է սուբվենցիոն ծրագրերի շրջանակներում նորոգման փոխարեն դիտարկել հիմնանորոգումը, մինչդեռ գործող որոշման մեջ դեռևս շարունակում են մնալ դրույթներ, որոնց առնչությամբ համապատասխան փոփոխություններ չեն իրականացվում։ Առաջարկում ենք առաջնորդվել միօրինակ տրամաբանությամբ՝ Նախագծով նախատեսելով ամբողջական փոփոխություններ։
1. Հաշվի առնելով ՀՀ կառավարության 2021 թվական փետրվարի 25-ի թիվ 252-Լ որոշման 20-րդ կետի 4-րդ ենթակետը, ինչպես նաև ՀՀ կառավարության 2018 թվականի հոկտեմբերի 10-ի թիվ 1146-Ն որոշմամբ հաստատված կարգի 3-րդ կետի պահանջները՝ անհրաժեշտ է ներկայացնել նաև հանրային քննարկման համապատասխան տեղեկանքը և անհրաժեշտության դեպքում նաև հանրային քննարկման ամփոփաթերթը: 
1. Հարկ է նկատի ունենալ, որ սույն Նախագծի վերաբերյալ աշխատանքային կարգով տրամադրված եզրակացության որոշ կետերի մասով Նախագծի կից ամփոփաթերթում նշված է, որ ընդունվել են, սակայն Նախագծում դրանք իրացված չեն:


	Գործող կարգավորումներով համայնքին սուբվենցիա տրամադրվում է գլխավոր կարգադրիչ հանդիսացող համապատասխան պետական մարմնի և համայնքի միջև կնքված սուբվենցիայի տրամադրման մասին պայմանագրի հիման վրա։ Հարկ է նշել, որ սուբվենցիոն ծրագրի շրջանակներում նախարարության և համայնքի միջև պայմանագիր չի կնքվում։ ՀՀ կառավարության համապատասխան որոշման համաձայն գումարը տրամադրվում է համապատասխան մարզպետի աշխատակազմ։  Մարզպետի աշխատակազմի և համայնքի միջև կնքված սուբվենցիայի տրամադրման մասին պայմանագրի հիման վրա իրականացվում է համապատասխան գումարի փոխանցումը համայնքին։ Ելնելով վերոգրյալից անհրաժեշտություն է առաջանում իրավական տեսանկյունից կարգավորել նշված գործընթացը։








Դրույթը հանվել է ՀՀ փոխվարչապետի մոտ քննարկման արդյունքներով






















Դրույթը հանվել է ՀՀ փոխվարչապետի մոտ քննարկման արդյունքներով










Ընդունվել է․








Ընդունվել է։


Խմբագրվել է․ 
Առաջարկվում է համայնքի ղեկավարի հավաստիացում/հաստատում, որ նշված բակային տարածքը սպասարկվելու ու պահպանվելու է համայնքի կամ համատիրության կողմից։ 








Ընդունվել է, խնբագրվել է




Դրույթը հանվել է ՀՀ փոխվարչապետի մոտ քննարկման արդյունքներով























Դրույթը հանվել է ՀՀ փոխվարչապետի մոտ քննարկման արդյունքներով








Դրույթը հանվել է ՀՀ փոխվարչապետի մոտ քննարկման արդյունքներով





Ընդունվել է։ 




Դրույթը հանվել է ՀՀ փոխվարչապետի մոտ քննարկման արդյունքներով




















Ընդունվել է։






Ընդունվել է։ 






Ներկայացվել է հանրային քննարկման՝ ս․թ․ հուլիսի 15-ին։
 Հանրային քննարկման տեղեկանքը կցվում է։





Ընդունվել է․ խմբագրվել է։ 

	ՀՀ Վարչապետի աշխատակազմի իրավաբանական վարչություն 
	21․07․2025թ.

	
	N 02/12.10/23711-2025

	Նախագծի 1-ին կետի 2-րդ ենթակետի իէ պարբերությամբ լրացվող 27-րդ և 28-րդ կետերը չեն հանդիսանում սույն կարգի կարգավորման առարկա՝ հաշվի առնելով, որ դրանք վերաբերելի են գնման գործընթացների կազմակերպմանը՝ մասնավորապես կնքվելիք և գործող պայմանագրերով ապրանքների մատակարարման, աշխատանքների կատարման կամ ծառայությունների մատուցման համար սահմանված ժամկետներին, որոնք կարգավորվում են «Գնումների մասին» ՀՀ օրենքի և դրա հիման վրա ընդունված և գործող կարգի շրջանակներում: 

	Դրույթը հանվել է ՀՀ փոխվարչապետի մոտ քննարկման արդյունքներով


	ՀՀ արդարադատության նախարարություն
	28․07․2025թ.

	
	N /27.3/33185-2025

	
1․ Նախագծի 1-ին կետի 1-ին ենթակետում «հավելվածի 2-րդ բաժինը» բառերն առաջարկում ենք փոխարինել «հավելվածը» բառով։
Միաժամանակ հայտնում ենք, որ Նախագծի 1-ին կետի 1-ին ենթակետով ՀՀ կառավարության 2006 թվականի նոյեմբերի 16-ի թիվ 1708-Ն որոշման (այսուհետ՝ որոշում) N 1 հավելվածում նոր լրացվող 5․1-ին կետում ««5․1 Սույն ոոշման» բառերն անհրաժեշտ է փոխարինել ««5․1․ Սույն որոշման» բառերով և միջակետով։
2․Նախագծի 1-ին կետի 2-րդ ենթակետի «գ» պարբերությունում «խմբագրել» բառն անհրաժեշտ է փոխարինել «շարադրել» բառով, իսկ «բովանդակությամբ» բառը «խմբագրությամբ» բառով։
[bookmark: _Hlk199770618]3․Նախագծի 1-ին կետի 2-րդ ենթակետի «դ» պարբերությունով նախատեսվել է որոշման N 2 հավելվածի 3-րդ կետի  4-րդ, 9․1-ին և 9․3-րդ ենթակետերում   «մեքենասարքավորումների և գույքի» բառերը փոխարինել «գույքի և աղբահանության ծառայությունների մատուցման համար մեքենասարքավորումների, տեխնիկայի ու աղբամանների» բառերով։
 Այս կապակցությամբ հարկ է նկատի ունենալ, որ Նախագծի 1-ին կետի 2-րդ ենթակետի «գ» պարբերությամբ նախատեսվում է որոշման N 2 հավելվածի 3-րդ կետի 4-րդ ենթակետը շարադրել նոր խմբագրութամբ։
Բացի այդ, որոշման N 2 հավելվածի 3-րդ կետը չունի 9․1-ին և 9․3-րդ ենթակետեր, ուստի նշվածը հաշվի առնելով փոփոխություններն ունեն վերանայման կարիք։
Միաժամանակ հայտնում ենք, որ նշված փոփոխության արդյունքում անհրաժեշտություն կառաջանա Որոշման N 4 հավելվածի 11-րդ և 18-րդ կետերում կատարել նույնանման փոփոխություններ։
Բացի այդ, որոշման N 2 հավելվածի 3-րդ կետի նոր խմբագրությամբ շարադրվող 4-րդ ենթակետում «հայտերը․» բառը և կետադրական նշանն անհրաժեշտ է փոխարինել «հայտերը։» բառով և վերջակետով։
4․ Նախագծի 1-ին կետի 2-րդ ենթակետի «ե» պարբերությունով նախատեսվում է որոշման N 2 հավելվածի 4-րդ կետում կատարել փոփոխություն, ինչի արդյունքում ստացվում է․
[bookmark: _Hlk197593401]«Հայաստանի Հանրապետության համայնքների տնտեսական և սոցիալական ենթակառուցվածքների զարգացմանն ուղղված սուբվենցիաներ ստանալու նպատակով համայնքների ղեկավարները (բացառությամբ Երևանի քաղաքապետի) սուբվենցիայի հայտը նախատեսվող օբյեկտի նախագծման տեխնիկական բնութագրերը Հայաստանի Հանրապետության կառավարության 2015 թվականի մարտի 19-ի N 596-Ն որոշմամբ սահմանված NN 4-2, 4-3 ձևերին համապատասխան ու ըստ անհրաժեշտության ոլորտային լրացուցիչ պայմանների ներառմամբ և շինարարական աշխատանքների կատարման կամ ձեռքբերվող մեքենասարքավորումների տեխնիկական բնութագրերի (այսուհետ՝ բնութագիր), ինչպես նաև գոյություն ունեցող շենքերի ու շինությունների վերակառուցման, հիմնանորոգման, վերականգնման, ուժեղացման ծրագրերի դեպքում՝ շենքերի ու շինությունների տեխնիկական վիճակի վերաբերյալ եզրակացության հետ միասին ներկայացնում են համապատասխան մարզպետի աշխատակազմ՝ մինչև ծրագրի իրականացման տարվան նախորդող տարվա մայիսի 5-ը: 2025 թվականին սուբվենցիայի հայտը տեխնիկական բնութագրերի հետ միասին ներկայացվում են համապատասխան մարզպետի աշխատակազմ՝ մինչև 2025 թվականի հուլիսի 30-ը։
Նշված փոփոխության արդյունքում ստացվում է որ սուբվենցիայի հայտը տեխնիկական բնութագրերի հետ միասին մարզպետի աշխատակազմ պետք է ներկայացվի մինչև 2025 թվականի հուլիսի 30-ը, մինչդեռ գտնում ենք, որ գործնականում հնարավոր չի լինելու հայտերը տեխնիկական բնութագրերի հետ միասին ներկայացնել նշված ժամկետում, ուստի գտնում ենք, որ նախատեսված ժամկետն ունի վերանայման կարիք։
Միաժամանակ Նախագծի 1-ին կետի 2-րդ ենթակետի «զ» պարբերությունով նախատեսվում է որոշման N 2 հավելվածի 5-րդ կետում կատարել փոփոխություն, ինչի արդյունքում ստացվում է․
«Մարզպետի աշխատակազմը, ստանալով սուբվենցիայի հայտը և բնութագիրը, ուսումնասիրում է այն և մարզի սոցիալ-տնտեսական զարգացման մասով հայտի վերաբերյալ առարկություններ չունենալու դեպքում ներկայացնում է Հայաստանի Հանրապետության տարածքային կառավարման և ենթակառուցվածքների նախարարություն (այսուհետ՝ նախարարություն)՝ մինչև ծրագրի իրականացման տարվան նախորդող տարվա մայիսի 10-ը, իսկ 2025 թվականին՝ մինչև օգոստոսի 5-ը։ Առարկություններ ունենալու դեպքում վերադարձնում է հայտը և բնութագիրը համապատասխան համայնքի ղեկավարին՝ լրամշակման։ Համայնքի ղեկավարի կողմից երեք աշխատանքային օրվա ընթացքում, բայց ոչ ուշ, քան սույն կետով սահմանված ժամկետը լրամշակված հայտն ու բնութագիրը չներկայացնելու դեպքում հայտը համարվում է վերադարձված։»։
Գտնում ենք, որ որոշման N 2 հավելվածի 4-րդ կետում ժամկետի վերանայման պարագայում, անհրաժեշտություն կառաջանա սույն կարգավորման մեջ նույնպես կատարել ժամկետի փոփոխություն։
5․ Նախագծի 1-ին կետի 2-րդ ենթակետի «թ» և «ժ» պարբերություններով նախատեսվում է որոշման N 2 հավելվածի 11-րդ կետում կատարել փոփոխություններ։ 
Նշված պարբերություններով նախատեսված փոփոխությունների փոխարեն առաջարկում ենք որոշման N 2 հավելվածի 11-րդ կետը շարադրել նոր խմբագրությամբ։
6․Նախագծի 1-ին կետի 2-րդ ենթակետի «ժա» պարբերությունում անհրաժեշտ է «հավելվածը» բառը հանել, նկատի ունենալով Նախագծի 1-ին կետի 2-րդ ենթակետը։
Միաժամանակ հայտնում ենք, որ սույն պարբերությունով որոշման N 2 հավելվածում նոր լրացվող 11․1-րդ կետում ««11․1 Սույն» բառերն անհրաժեշտ է փոխարինել ««11․1․ Սույն» բառերով և միջակետով, իսկ նոր լրացվող 11․2-րդ կետից առաջ լրացված չակերտն անհրաժեշտ է հանել։
7․ Նախագծի 1-ին կետի 2-րդ ենթակետի «ժբ» պարբերությունում «2․1» թվերն անհրաժեշտ է փոխարինել «2․1-ին» բառերով։
8․ Նախագծի 1-ին կետի 2-րդ ենթակետի «ժէ» պարբերությունով նախատեսվում է որոշման N 2 հավելվածի 12-րդ կետը լրացնել 4․1-ից 4․3-րդ, 5․4-րդ, 5․5-րդ, 7․3-րդ և  7․4-րդ ենթակետերով, մինչդեռ հարկ է նկատի ունենալ, որ լրացվում են նաև նոր 7․5-րդ և 7․6-րդ ենթակետեր, որոնց վերաբերյալ նշումը բացակայում է, ուստի անհրաժեշտ է լրացնել։
Միաժամանակ հայտնում ենք, որ որոշման N 2 հավելվածի 12-րդ կետում նոր լրացվող 7․3-րդ ենթակետում «ֆիզիկական» բառից հետո անհրաժեշտ է լրացնել «անձանց անունը, ազգանունը» բառերը, իսկ «իրավաբանական անձանց անունը՝» բառերը փոխարինել «իրավաբանական անձանց անվանումը» բառերով։
9․Նախագծի 1-ին կետի 2-րդ ենթակետի «ժը» պարբերությունում «բովանդակության նոր նախադասությամբ» բառերն առաջարկում ենք խմբագրել «նոր նախադասությամբ հետևյալ բովանդակությամբ․ » բառերով և միջակետով։
Նույն դիտարկումը վերաբերում է Նախագծի 1-ին կետի 2-րդ ենթակետի «իգ» պարբերությունում կիրառված նույնանման բառերին։
10․ Նախագծի 1-ին կետի 2-րդ ենթակետի «իբ» պարբերությունում «բառերից» բառից առաջ անհրաժեշտ է հանել չակերտը, իսկ «առաջարկում է» բառից հետո լրացնել «»» չակերտ։
11․ Նախագծի 1-ին կետի 2-րդ ենթակետի «իէ» պարբերությունում «Գնումների մասին» բառերն անհրաժեշտ է փոխարինել ««Գնումների մասին»» բառերով և չակերտներով։
Սույն պարբերությունով նախատեսվում է որոշման N 2 հավելվածը լրացնել նոր 27-րդ և 28-րդ կետերով։ 
Այս կապակցությամբ հարկ է նկատի ունենալ Որոշման N 2 հավելվածի 1-ին կետը, որի համաձայն՝ սույն կարգով կարգավորվում են Հայաստանի Հանրապետության պետական տարեկան բյուջեներով նախատեսված սուբվենցիաներից բացի Հայաստանի Հանրապետության համայնքների տնտեսական և սոցիալական ենթակառուցվածքների զարգացմանն ուղղված սուբվենցիայի հայտերի մշակման, ներկայացման, դրանց քննարկման ու հաստատման հետ կապված հարաբերությունները, մինչդեռ նոր լրացվող դրույթները վերաբերում են պայմանագրի կատարման ժամկետների երկարաձգման ընթացակարգին և Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ սահմանված պայմանի չկիրառմանը, մինչդեռ նշված հարաբերությունները կարգավորվում են Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ՝ մասնավորապես 57․1-ին կետի համաձայն․
«Յուրաքանչյուր առանձին դեպքում, հիմնավորելով պայմանագրի կատարման և (կամ) կառավարման առանձնահատկությունը, պատվիրատուն կարող է պայմանագրով նախատեսված ապրանքի մատակարարման, աշխատանքների կատարման կամ ծառայությունների մատուցման ընթացքում դիմել Հայաստանի Հանրապետության կառավարությանը (սահմանված կարգով ներկայացնելով համապատասխան Հայաստանի Հանրապետության կառավարության որոշման նախագիծ)` հայցելով վերջինիս թույլտվությունը պայմանագրում սույն կարգի 56-րդ կետով նախատեսված պայմաններից տարբերվող պայմաններ սահմանելու կամ սահմանված պայմանները չկիրառելու համար:
Այս դեպքում, Հայաստանի Հանրապետության կառավարությունը, հաշվի առնելով պայմանագրի կատարման և (կամ) կառավարման առանձնահատկությունը, կարող է իր որոշմամբ թույլատրել սահմանել պայմանագրում սույն կարգի 56-րդ կետով նախատեսված պայմաններից տարբերվող պայմաններ կամ չկիրառել սահմանված պայմանները:
Սույն կետը չի վերաբերում այն դեպքերին, երբ պայմանը սահմանված է օրենքով կամ բխում է օրենքի պահանջից:»։ 
Նշվածից պարզ է դառնում, որ նոր լրացվող կարգավորումները Որոշման N 2 հավելվածի կարգավորման առարկայի շրջանակից դուրս են, ուստի  դրանց նախատեսումն ունի վերանայման կարիք։

Բացի այդ, որոշման N 2 հավելվածի մեջ նոր լրացվող 27-րդ և 28-րդ կետերում առկա են չհամարակալված պարբերություններ, որոնք անհրաժեշտ է համարակալել՝ պահպանելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները։
12․ Նախագծի 1-ին կետի 3-րդ ենթակետում  «հավելվածի» բառից հետո անհրաժեշտ է լրացնել «Ձև-ի» բառերը, նկատի ունենալով, որ փոփոխությունները նախատեսվում է կատարել որոշման N 3 հավելվածի Ձևում։
13․ Նախագծի 1-ին կետի 3-րդ ենթակետի «բ» պարբերությունում ենթակետերի համարակալումն անհրաժեշտ է վերանայել, հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասը, որի համաձայն․
«Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:»։
Միաժամանակ հայտնում ենք, որ նշված պարբերությունում ենթակետերը միմյանցից բաժանվում են ստորակետով, ինչն անհրաժեշտ է վերանայել և ենթակետերի միմյանցից բաժանումը նախատեսել միջակետով։
14․ Նախագծի 1-ին կետի 3-րդ ենթակետի «բ» պարբերության 5-րդ ենթակետում «տողից» բառն անհրաժեշտ է հանել։
[bookmark: _Hlk192506196]15․ Նախագծի 1-ին կետի 3-րդ ենթակետի «գ» պարբերությունով նախատեսվում է Որոշման հավելված 3-ում «Համայնքի ընթացիկ տարվա բյուջեն» բառերը փոխարինել «Ծրագրի իրականացման տարվան նախորդող տարվա համայնքի  բյուջեն» բառերով:
Այս առումով, անհրաժեշտ է վերանայել նաև Որոշման հավելված 3-ում «համայնքի ընթացիկ տարվա բյուջեն» տողի երկրորդ սյունակում նույնանման բառերը՝ նկատի ունենալով այն, որ նշված կարգավորումները վերաբերում են ընթացիկ տարվա կանխատեսվող եկամուտներին և պլանավորված ծախսերին:
Միաժամանակ Նախագծի 1-ին կետի 3-րդ ենթակետի «գ» և «դ» պարբերությունների համարակալումն անհրաժեշտ է վերանայել, հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները։

	
Ընդունվել է։





Ընդունվել է։




Ընդունվել է։

Ընդունվել է։


Ընդունվել է։



Ընդունվել է։























Ընդունվել է, Ժամկետը փոխվել է։





















Ընդունվել է, Ժամկետը փոխվել է։





Ընդունվել է մասնակի։ կետը խմբագրվել է, փոփոխվել են միայն ժամկետները։

Ընդունվել է




Ընդունվել է։


Ընդունվել է։





Ընդունվել է։




Նշված նախադասությունը հանվել է։




Ընդունվել է։

Ընդունվել է։


Ընդունվել է։






























Դրույթը հանվել է ՀՀ փոխվարչապետի մոտ քննարկման արդյունքներով




Ըդունվել է։ 



Ընդունվել է։



Նախագծի 1-ին կետի 3-րդ ենթակետի «բ» պարբերության  դրույթների բաժանման մասով օրենքով կարգավորումներ չեն կիրառվում, քանի որ արդեն իսկ համարակալված է պարբերությունը՝ այբուբենի փոքրատառերով, իսկ դրանից հետո կարգավորում չկա, ուստի համարակալումն իրականացվել է արաբական թվանշաններով ու փակագծերով։ 

Ընդունվել է։ 


Ընդունվել է։ 


Ընդունվել է։ 



Ընդունվել է։ 





Տես 13-րդ կետի պարզաբանումը։ 

	ՀՀ աշխատանքի և սոցիալական հարցերի նախարարություն
	31․07․2025թ.

	
	N ՆՄ/ՍՀ-2-1/21437-2025

	[bookmark: _Hlk204937643]Առաջարկվում է. Նախագծի 2-րդ կետի «ժէ» ենթակետով ավելացվող 4.2-րդ կետը շարադրել հետևյալ նոր խմբագրությամբ՝ «4․2) hասարակական շենքերի և նախադպրոցական շենքերի կառուցման, վերակառուցման և հիմնանորոգման դեպքերում՝  նախագծային փաստաթղթերում հաշմանդամություն  ունեցող անձանց համար շենքերի շահագործման մատչելիության նորմերի, ինչպես նաև կլիմայի փոփոխության հետ հարմարվողականության՝ շենքերի էներգաարդյունավետ ջերմամեկուսացման և էներգախնայող (ջեռուցման և սառնամատակարարման) համակարգերի  ներառումը․», քանի որ նպատակահարմար չէ հենաշարժողական համակարգի խախտումները դիտարկել որպես առանձին դեպք։

	Ընդունվել է։ 

	ՀՀ կրթության, գիտության, մշակույթի և սպորտի նախարարություն
	31․07․2025թ.

	
	N 01/17.2/24576-2025

	Առաջարկություններ և դիտողություններ չկան:

	Ընդունվել է ի գիտություն։



